
infancia e a adolescencia

que viven en situacion de
dificultade social por non con-
tar no seu entorno habitual de
convivencia con recursos que lle
permitan garantir a stia non vul-
nerabilidade deben contar con
medidas de proteccién. Quere-
mos, pois, referirnos aqui a este
ambito.

Segundo os datos estatisticos
da Xunta de Galicia (2019), no
ano 2018 habia 2.263 menores
con expediente de proteccién
aberto, 1.753 en situacién de tu-
tela e 510 en garda. A evolucién
escolar deste alumnado vén pre-
sentando historicamente gran-
des dificultades (Barnow, Buck,
O'Brien, Pecora, Ellis, & Steiner,
2015; Montserrat, Casas, Malo
& Beltran, 2011). En Galicia non
contamos con datos estatisticos
oficiais sobre a inclusién escolar
deste colectivo e a informacién

da que dispofiemos procede
das entidades do Terceiro Sec-
tor. A memoria do Programa de
insercién social e laboral MEN-
TOR (IGAXES, 2018) permitenos
comprobar como o 80% da ado-
lescencia maior de 16 anos, con
expediente de proteccién, non
logrou acadar a ESO. O dato
é realmente alarmante, sobre
todo tendo en conta que se tra-
ta dunha mostra de 3.680 mo-
zZos e mozas que participaron
no mencionado programa no
periodo 2010-2017. Os nime-
ros expostos tradicense en vi-
das que se perpetlan nunha
situacion de exclusion social,
dado que o feito de non supe-
rar as metas escolares incide di-
rectamente nas posibilidades
de superacién da vulnerabilida-
de social (Forsman, Brannstrom,
Vinnerljung & Hjern, 2016). Di-
ficilmente se vai poder sair da

dificultade social sen a cualifi-
cacion que facilite un itinerario
laboral minimamente estable e
cuns ingresos econdémicos sufi-
cientes para atender as necesi-
dades vitais.

A escola galega non pode per-
manecer allea a esta realidade
social. Investigaciéns previas ve-
fien demostrando como os sis-
temas de atencién & infancia e a
escola tefien tendencia a repar-
tir a culpabilidade da exclusién
escolar do alumnado en pro-
teccion (Fernédndez-Simo e Cid,
2016). A recente declaracién do
estado de alarma, derivado da
alerta sanitaria do COVID-19,
puxo en evidencia diante dos
ollos das equipas educativas
dos recursos de proteccién as
dificultades concretas deste co-
lectivo para atender as deman-
das curriculares feitas dende a
escola. Observamos a situacion
como unha oportunidade para
analizar qué aspectos da plani-
ficacién docente inciden na in-

clusiéon ou na exclusién esco-
lar do alumnado en proteccién,
asf como a colaboracion entre o
corpo docente e as equipas dos
recursos especializados.

Neste sentido, tivemos oca-
sién de realizarmos once segui-
mentos lonxitudinais durante 23
dias, dende o 18 de marzo ata
o 9 de abril do 2020, para os
que contamos con cinco alum-
nos e seis alumnas. Desefiamos
a investigacion tratando de con-
trarrestar os respectivos puntos
de vista dos dous actores impli-
cados, menores en proteccion,
por unha banda, e figuras pro-
fesionais das equipas de inter-
vencién socioeducativa, por ou-
tra, e contamos ademais coa
colaboracién de once educa-
doras e tres educadores sociais
que acompanan a alumnado en
proteccion. As entrevistas reali-
zéronse mediante a aplicacion
informatica Skype entre os dfas
13 e 24 de abril do ano 2020.

COVID-19: Re-pensar a educacion

Os resultados indican que a des-
igualdade escolar do alumna-
do en proteccién incrementou-
se durante o estado de alarma.
A actuacion da escola, en refe-
rencia s necesidades concretas
deste colectivo, varia segundo
o profesorado. Detectamos que
na meirande parte dos casos
producironse déficits no apoio
das tarefas escolares. As figu-
ras profesionais que traballan
nas equipas de intervencién so-
cioeducativa identificaron pro-
fesorado que realiza contactos
frecuentes co alumnado fronte
a outra parte do corpo docen-
te que se limitou a indicar que
deberes ten que facer o/a alum-
no/a. Os resultados indican va-
riedade de actuaciéns no que
se refire & explicacion previa e/
ou posterior das tarefas esco-
lares. Son maioria os casos nos

que non se tefien en conta as
circunstancias sociais do alum-
nado, observandose unha plani-
ficacién en funcién das preferen-
cias do profesorado (Protheroe,
2009).

21


mailto:jesfernandez@uvigo.es

22

Ante esta situacion percibida é
importante lembrar que a equi-
dade educativa ten como con-
dicién que os obstaculos sociais
non impidan a igualdade no ac-
ceso & aprendizaxes de alta ca-
lidade (UNICEF, 2013). Nes-
te punto hai que sinalar que
cada centro educativo actuou
de maneira diversa, incluso no
referente & facilitacion de me-
dios tecnoléxicos para o acce-
so aos contidos virtuais. Hai es-
colas que entregaron portétiles
e apoiaron o acceso & internet.
Outros centros escolares mani-
festaron a imposibilidade de fa-
celo e deixaron en mans das e
dos profesionais da educacion
social, que traballan no sistema
de proteccioén, a resolucién das
dificultades de acceso aos con-
tidos. Tamén se observaron es-
tratexias diversas por parte de
profesorado no intento de fa-
cer fronte a esa ausencia de me-
dios.

Neste punto a pregunta a facer-
se é se ante esta variedade e di-
versidade de actuacions se esta
garantindo a igualdade no acce-
so a esa educacion de calidade.
Non nos referimos a diversidade
produto da adaptabilidade e da
flexibilidade pedagdxica, preci-
sa e positiva, senén a diversida-
de froito de ausencia dunha lifa

comln de actuacién que ga-
ranta a igualdade de trato para
todo o alumnado. Os resulta-
dos pofien de manifesto a pre-
senza dunha vulnerabilidade pe-
dagoxica estrutural que nos fai
conscientes da importancia de
reforzar un proceso de cambio
do sistema escolar, orientado &
inclusién educativa (Ferndndez,
2017).

Ao caso, debemos reparar en
que as relaciéns entre a escola e
as equipas profesionais de pro-
teccién son de natureza variada.
Os resultados indican que a pre-
disposicién do profesorado é un
factor condicionante para que
a relaciéon interprofesional sexa
fluida. A maior colaboracién é
coincidente cos casos do pro-
fesorado que fai un seguimento
intenso das tarefas escolares. Os
déficits de traballo colaborativo
entre a escola galega e o siste-
ma de proteccion xa foi analiza-
da en traballos de investigacion
previos (Cid e Fernandez-Simo,
2014). O estado de alarma puxo
de manifesto que a actuacion
escolar precisa da colaboracion
de axentes externos ao sistema
educativo. Entendemos que é
preciso que eses apoios se man-
tefian no tempo. As situacions
de dificultade social presentan
necesidades especificas para
cada caso &s que a organizacion

actual da escola non estd a dar
resposta.

E, a este respecto, o capital so-
cial de cada centro educativo é
fundamental na atencién inte-
gral ao alumnado en dificultade
social. A rede que cada escola
planifique con outras entidades
e instituciéns crece en funcién
da sda utilizacién (Bolivar, 2006).
Unha escola aberta e activa a
nivel social conta con maiores
oportunidades de colaboracién
en iniciativas de caracter social
por mor das opciéns que xor-
den froito do camifio xa inicia-
do. Unha escola que non conta
con figuras profesionais da edu-
cacién social ten a priori moi-
tas dificultades para configurar
unha actuacién socioeducati-
va eficaz, imprescindible para a
equidade educativa. A ausencia
da educacién social leva implici-
to un déficit de recursos no pro-
pio sistema educativo galego ao
que a administracion debe facer
fronte.

A colaboracién entre a escola e
0s recursos especializados € un
factor decisivo na inclusién esco-
lar do alumnado en proteccion.
Destacamos que non é posible
unha implicacién ética na edu-
cacion equitativa sen un com-
promiso coa cohesiéon social e
o apoio a unha cidadania digna
(Simén, Barrios, Gutiérrez & Mu-
fioz, 2020). Polo tanto, un corpo
docente que aspire a unha esco-
la equitativa ten que ter presen-
te o factor social e consecuen-
temente estar aberto a traballar
en colaboracién cos actores so-
ciais do contexto. Unha escola
pechada ao social é unha escola
feble, tal e como quedou en evi-
dencia durante o estado de alar-
ma e asi o indican os resultados
da investigaciéon que realiza-
mos. Relacionarse co contexto
é mostra de implicacién na acti-
vidade docente. O profesorado
que pensa que a sla actuacion
pode permanecer illada do con-
texto social non é consciente
do imprescindible que é contar
con esa perspectiva. Polo con-

trario, o corpo docente impli-
cado estrutura as suas relacions
en funcién de dimensiéns éti-
cas, morais e afectivas (Orella-
na-Ferndndez, Merellano-Nava-
rro & Almonacid-Fierro, 2018),
unhas dimensiéns que condicio-
nan a efectividade da accién pe-
dagoxica.

O estudo que realizamos indica
que o profesorado implicado é
mais resolutivo nas demandas
do alumnado con dificultade so-
cial ao estar presente unha rela-
cién previa marcada polo afec-
to e a comprensién do “outro”.
Pese a que o exposto resul-
ta evidente para calquera pro-
fesional da educacién, a dia de
hoxe persiste en parte do profe-
sorado a idea de que a colabo-
racién con outros actores sociais
non é unha prioridade (Fernan-
dez-Larragueta, Fernandez-Sie-
rra & Rodorigo, 2014).

Cando defendemos unha esco-
la colaborativa non nos referi-
mos a unha relacién de caracter
burocréatico, ineficaz a todas lu-
ces dende esa Unica perspectiva
(Ferndndez-Simo & Cid, 2016),
senén que falamos dunha pla-
nificacién compartida dende un
enfoque ecoldxico-sistémico,
imprescindible no camifio da
equidade educativa (Sicilia & Si-
mancas, 2018).

Unha escola con perspectiva so-
cial non se queda unicamen-
te na definicién compartida de
estratexias socioeducativas en-
tre profesorado e figuras da
educacién social. A planifica-
cién conxunta é precisa pero é
sé un paso previo para a conse-
cucién da equidade educativa.
Polo tanto, consideramos preci-
so un cambio de cultura escolar
para poder mudar a perspectiva
da politica educativa. Cando o
sistema educativo xire a siia mi-
rada ao factor social estaremos

maéis preto da inclusién esco-
lar do alumnado en proteccion.
O estado de alarma fixo que se
acentuasen os déficits que pre-
senta a escola na atencién as
necesidades sociais e o peso
da resposta non pode quedar
en mans exclusivas do profeso-
rado. O corpo docente precisa
do apoio de persoal especiali-
zado e do dmbito da educacién
social, para avanzar cara a inte-
gracién real da perspectiva so-
cioeducativa na escola. A Ad-
ministracién educativa galega
ten a oportunidade de demos-
trar que quere apostar por unha
escola na que todo o alumna-
do tefia unha efectiva oportu-
nidade de ter un itinerario edu-
cativo satisfactorio. Agardamos
que o vivido neste tempo tan
excepcional sexa unha aprendi-
zaxe colectiva que nos permita
dar o salto cara unha escola in-
clusiva.

